
Masalrwaku ki Twaumase ka Tama ka wadulru sanaka
manemane, ka wabekace subelebelenge si kawmasane ka
Tamatama.

Masalrwaku ki Tamatama ka Yesu Kirisitu, ka kinavaevane ka
lalake ki Twaumase, ngwakai ki Siiri kikatawbaliri, la kitulalake
ngukai ki tawvaylekete ka Malria, la kipakwalri ikai ki alrima Ki
Puntiu Piratu, si kikedrekedre pikai ki ziwzika, la pacai si
kidralreke ; la muswadriadringi, saka samaka tulrulu la twalai ki

tapacadhane sielane, la musubelebelenge, si takaenene ikai vanale
Ki sapupukuanenga ka Tama ka Twaumase, lubibilrili la Iritara
twalai kwini kela mukawmasane si Iri saybange Ki
panianianiakeana si wapacaynga ka umawmase.

Masalrwaku ki Siiri.

Masalrwaku ki saniange si ka twamapapangalane ka kiwkai.
Masalrwaku ku tamaelrelreane ki kiasususu.

Masalrwaku ku sapacepane ki pasalrivane.

Masalrwaku ku siaelane ku kinawmasane.

Masalrwaku ku palralrawthu ka niake. A-mingi.

24 Kwi lasitu yakal ku tamakaririvwane lini, ikai liniane
lukaaneane ku sanianiangenga.
25 Ku Yesu la iya kal liniane, <<Kai latalialalai kali
kawmasane yakal ku puku lini kadrenge ki laumawmase, si ku
magagemegeme niyane la kimusakene kipasudalepe ka amani
ku tarapalribulu;
26 al kal numi ka ngimiyaiya kikai. Ikai numiane kudra
sanianiangenga naingibalre ngimia kamani ki lavavalake; kudra
tamatama ka taramasasangililuku, Iri ngimia ki sasiakawlu.
27 Madradrau kwini wanene si kanekane ungungulu,
madradrau kwini kiasikawkawlu iniane? Itara ka madraadrau
kwini wanene. Al, kunaku lu ikalyaku numiane yai amaniaku
kudra tarakisikawkawlu marasikaikal ki umawmase.

